
ᐱᓕᕆᔾᔪᑎᓕᕆᓂᕐᒨᖓᙱᑦᑐᖅ ᐅᓂᒃᑳᖅ ᓇᐃᑦᑐᖅ 

 

ᐱᓕᕆᐊᖅ ᐊᑎᖓ 

ᑲᖏᖅᑐᒑᐱᖕᒥᑦ ᒥᑭᑦᑐᓄᑦ ᐅᒥᐊᕐᓄᑦ ᐃᓂᖃᕐᕕᒃᓴᖅ ᖃᐅᔨᓴᖅᑕᐅᒍᑎᖏᑦ ᓄᓇᓕᕆᓂᒃᑯᑦ ᐊᒻᒪᓗ ᐊᕙᑎᓕᕆᓂᕐᒧᑦ 

ᖃᐅᔨᓴᕐᓂᕐᒧᑦ ᖃᐅᔨᓴᖅᑕᐅᔾᔪᒃᓴᓕᕆᓂᖅ 

 

ᖃᐅᔨᒪᔭᐅᓕᖅᑎᑦᑎᓂᖅ 

ᑲᓇᑐᕆᐊᓪ-CBCL (Canadrill-CBCL) ᐱᓕᕆᖃᑎᒌᖕᓂᒃᑯᑦ ᖃᓄᐃᓕᐅᕐᓂᖅ ᓂᕈᐊᓚᐅᕐᒪᑕ ᑭᒃᑯᓕᒫᓄᑦ ᐱᔨᑦᑎᕋᐅᑎᓕᕆᔨᒃᑯᑦ 

ᐊᒻᒪ ᐃᓂᖃᖅᑎᑦᑎᔨᓄᑦ ᑲᓇᑕᒥ (PSPC) ᑭᒡᒐᖅᑐᐃᓪᓗᑎᒃ ᐃᖃᓗᓕᕆᔨᒃᑯᓐᓂᒃ ᐊᒻᒪ ᑕᕆᐅᕐᒥᐅᑕᓕᕆᔨᒃᑯᓐᓂᒃ ᑲᓇᑕᒥᑦ – 

ᒥᑭᑦᑐᓄᑦ ᐅᒥᐊᕐᓄᑦ ᐃᓂᖃᕐᕕᒃᓴᐅᑉ ᖃᓄᐃᓕᖓᓂᐊᕐᓂᖓᓂᒃ ᐋᖅᑭᒃᓱᐃᓂᐊᕐᓗᑎᒃ ᒥᑭᑦᑐᓄᑦ ᐅᒥᐊᓄᑦ ᑐᓚᒃᑕᕐᕕᒃᓴᖅ (SCH) 

ᑲᖏᖅᑐᒑᕕᒃᒥᑦ, ᓄᓇᕗᑦ. ᑕᒪᓐᓇ ᐃᑲᔪᕐᑕᐅᓂᐊᕐᓗᓂ ᖃᓄᐃᓕᖓᓂᒃᓴᖅ, ᐅᑯᐊ ᑲᓇᑐᕆᐊᓪ-CBCL-ᑯᑦ ᐱᓕᕆᐊᖃᕈᒪᔪᑦ 

ᓄᓇᓕᕆᓂᒃᑯᑦ ᐃᑰᑕᕐᓗᑎᒃ ᐊᒻᒪᓗ ᐊᕙᑎᒋᔭᐅᔪᒥᒃ ᖃᐅᔨᓴᕐᓂᕐᒧᑦ ᖃᐅᔨᓴᖅᑕᐅᔪᒃᓴᓕᕆᓗᑎᒃ ᒫᑦᓯ/ᐊᐃᕆᓕ 2021-ᒥᑦ 

ᖃᐅᔨᓇᓱᒡᓗᒍ ᑐᒃᓯᕋᐅᑎᐅᓯᒪᔪᖅ ᐃᓂᖃᕐᕕᒃᓴᐅᔪᒪᔪᒥᒃ. ᐱᔾᔪᑎᒋᔭᐅᔪᕐᓕ ᓄᓇᓕᕆᓂᒃᑯᑦ ᐃᑰᑕᕐᓂᖅ ᐊᒻᒪ ᐊᕙᑎᒋᔭᒥ 

ᖃᐅᔨᓴᖅᑕᐅᔪᒃᓴᓕᕆᓂᖅ ᐃᒪᓐᓇ ᑕᕆᐅᑉ ᐃᖅᑲᖓ ᖃᓄᐃᑦᑐᓂᒃ ᓄᓇᒐᓚᖃᕐᒪᖔᑦ ᓯᔅᔭᐅᑉ ᖃᓂᒋᔭᖓᓂᒃ ᐅᒥᐊᖃᕐᕕᐅᔪᒪᔪᒥᑦ, 

ᐱᑲᑕᒡᓗᑎᒃ ᓄᓇᒐᓚᖕᓂᒃ ᖃᐅᔨᓴᖅᑕᐅᔪᒃᓴᓂᒃ ᖃᓄᐃᑦᑑᓂᖏᓐᓂᒃ ᐊᒻᒪ ᐃᓚᐅᕐᓯᒪᔭᕆᐊᒃᓴᖏᓐᓂᒃ ᐊᒻᒪᓗ ᐱᓇᓱᒡᓗᑎᒃ 

ᑐᐊᐸᐅᑉ ᐃᓗᐊᓃᑦᑐᓂᒃ (ᐊᔪᙱᒃᑯᑎᒃ). ᖃᐅᔨᔭᐅᔪᑦ ᐊᑐᖅᑕᐅᓂᐊᕐᒪᑕ ᖃᓄᐃᓕᖓᓂᐊᕐᓂᖓᓄᑦ ᒥᑭᑦᑐᓄᑦ ᐅᒥᐊᖃᕐᕕᒃᓴᖅ, 

ᖃᐅᔨᓇᓱᒡᓗᑎᒃ ᐊᕙᑎᒋᔭᐅᔪᖅ ᐅᓗᕆᐊᓇᕐᑐᒦᓐᓇᔭᕐᒪᖔᑦ, ᐊᒻᒪᓗ ᐱᔪᓐᓇᐅᑎᑖᕆᔭᐅᔭᕆᐊᖃᖅᑐᓂᒃ ᒥᑭᑦᑐᓄᑦ ᐅᒥᐊᓄᒃ 

ᐃᓂᖃᕐᕕᒃᓴᒥᑦ. 

 

ᐱᓕᕆᐊᒃᓴᖓ ᓄᓇᒥ 

ᖃᐅᔨᓴᖅᑕᐅᔪᒃᓴᓕᕆᓂᖅ ᑲᖏᖅᑐᒑᕕᒃᒥᑦ ᐱᓕᕆᐊᖑᓂᐊᕐᑐᖅ, ᓯᒡᔭᒥᑦ ᐊᒻᒪᓗ ᓯᑯᒥᑦ ᐅᕙᙵᑦ ᐸᑐᕆᓯᐊ ᐸᐃᒥᑦ, ᕿᑭᖅᑖᓘᑉ 

ᐃᓚᖓᓂᒃ, ᕿᑭᖅᑖᓗᒃ ᐅᐊᖕᓇᖓᓂ.  

 

ᐱᓕᕆᐊᒃᓴᖅ ᖃᓄᐃᑦᑑᓂᖓ 

ᐃᑰᑕᕋᔭᕐᑐᑦ ᓯᒡᔭᐅᑉ ᖃᓂᒋᔭᖓᓂᒃ, ᐱᓕᕆᓗᑎ ᓯᑰ ᖄᖓᓂᒃ ᐊᒻᒪᓗ ᓄᓇᐅᑉ ᖃᓂᒋᔭᖓᒍᑦ ᓯᒡᔭᒃᑯᑦ. ᑲᑎᓪᓗᑎᒃ 25-ᓂ 

ᐃᓗᑦᑐᖅᑎᕆᓂᐊᕐᑐᑦ, ᐃᒪᓐᓇ 7 ᓄᓇᒦᓪᓗᑎᒃ ᓯᒡᔭᒥ ᐊᒻᒪ 18 ᐃᒫᓃᓪᓗᑎᒃ ᓯᑯᒃᑰᖓᓗᑎᒃ. ᐃᑰᑕᖃᑦᑕᕋᔭᕐᑐᑦ ᐅᖅᑰᓴᐅᑎᓕᖕᒥᑦ 

ᐃᒡᓗᕋᓛᒥ ᐋᖅᑭᒃᑕᐅᕙᒡᓗᓂ ᐊᑐᓂ ᐃᑰᑕᕐᕕᐅᖃᑦᑕᕐᓂᐊᕐᑐᓂᒃ. ᐃᑰᑕᖅ ᐊᒻᒪ ᐃᑰᑕᕐᕕᒃᓴᖅ ᐋᖅᑭᒃᑕᐅᓯᒪᓇᔭᕐᑐᑦ 

ᐅᓂᐊᖅᑕᐅᕝᕕᖕᒧᑦ ᐊᒻᒪ ᐃᑰᑕᕐᕕᐅᓂᐊᕐᑐᓄᑦ ᐅᓂᐊᕐᑕᐅᕙᒡᓗᑎᒃ ᐊᑐᕐᓗᑎ ᐳᐊᕐᕆᓯᓕᖕᒥᑦ, ᑖᓐᓇᑦᑕᐅᖅ 

ᐊᑐᖅᑕᐅᓂᐊᕆᓪᓗᓂ ᐃᑰᑕᕐᒥ ᐊᒡᔭᖅᑐᐃᒍᑎᐅᓗᓂ ᐊᒻᒪ ᐋᖅᑭᒃᓯᒍᑎᐅᓗᓂ ᐃᑰᑕᕐᕕᐅᖃᑦᑕᕐᓂᐊᕐᑐᓂᒃ. ᑕᒪᕐᒥᒃ ᐱᓕᕆᔾᔪᑎᑦ 

ᐊᒻᒪ ᐱᖁᑎᑦ ᓅᑕᐅᓇᔭᕐᑐᑦ ᓯᒡᔭᐅᑉ ᐊᓯᐊᓄᑦ ᓴᓇᕝᕕᒋᔭᖓᑕ ᐃᑰᑕᑲᑖᓂᒃᑯᑎᒃ. 

 

ᐱᓕᕆᐊᒧᑦ ᐋᖅᑭᒃᑕᐅᓯᒪᔪᖅ 

ᓄᓇᓕᕆᓂᕐᒧᑦ ᐱᓕᕆᐊᖑᓂᐊᕐᑐᖅ ᐋᖅᑭᒃᑕᐅᓯᒪᔪᖅ ᐅᓪᓗᕐᒥᑦ ᐃᑲᕐᕋᓂ 24-ᓂ ᐱᓕᕆᐊᖑᕙᒡᓗᓂ ᐅᓪᓗᓂ 15-ᓗᐊᓂᒃ 

ᒫᑦᓯ/ᐊᐃᕆᓕ 2021-ᒥᑦ. ᐱᓕᕆᓂᐅᓂᐊᕐᑐᖅ ᒪᓕᖕᓂᐊᕐᑐᖅ ᓯᓚ ᖃᓄᐃᓕᖓᓂᖓᓂᒃ ᐊᒻᒪ ᓯᑰ ᐃᔾᔪᓂᖓ ᓈᒻᒪᒃᓂᖓᓄᑦ ᑖᒃᑯᐊ 

ᓴᓇᓂᐊᕐᓂᖏᓐᓂᒃ ᐃᑰᑕᑲᑕᒡᓗᑎᒃ ᓯᑯᒃᑯᑦ ᓯᒡᔭᐅᑉ ᖃᓂᒋᔭᖓᒍᑦ.  

 

ᐱᓕᕆᔨᒃᓴᑦ 

ᓯᕗᓪᓖᑦ ᐱᓕᕆᔨᐅᓂᐊᕐᑐᑦ ᓄᓇᓕᕆᓂᕐᒧᑦ ᐊᒻᒪᓗ ᐊᕙᑎᒋᔭᐅᔪᒥ ᖃᐅᔨᓴᖅᐸᓪᓕᐊᓂᕐᒧᑦ ᐱᓕᕆᐊᒥ ᒫᓃᓐᓂᐊᕐᑐᑦ 11-ᐅᓗᑎᒃ. 

ᐱᓕᕆᔪ ᐅᑯᓇᙶᕐᓂᐊᕐᑐᑦ ᑲᓇᑐᕆᐊᓪ ᐊᒻᒪ CBCL-ᑯᓐᓂᒃ ᐊᒻᒪ ᐃᓄᖕᓂ ᐃᑲᔪᕐᑎᖃᕐᓗᑎᒃ. 


